Дэлхийн Байгал Хамгаалах Сан

Увс, Цагаан гол төсөл

Ноосны анхан ба гүнзгий шатны сургалт
2007 оны 11 сарын 27 – 12 сарын 03

/7 хоног/
Тайлан бичсэн ........................... /багш Б. Мөнхсоёл/

Улаабаатар хот

2007.12.07

Увс Цагаангол төслийн хүрээнд Увс аймгийн Бөхмөрөн сумын Ямаатын аманд эсгийний анхан ба гүнзгий шатны 7 хоногийн сургалтанд Сагил сумын “Аргалт Харги” Нөхөрлөлийн 3 малчин, Бөхмөрөн сумын “Ямаат” Нөхөрлөлийн 7 малчин, нийт 10 хүн хамрагдлаа. 

Ноос ба эсгийний сургалт 2007 оны 11 сарын 27 – оос 12 сарын 03 ны хооронд өглөөний 09:00 – 21:00 цагийн хооронд онолын 4 цаг, дадлагын 77 цагийн хичээлээр 8-н нэр төрлийн 26 бүтээгдэхүүн, хавтгай эсгий 6ш, нийт 32 ш бүтээгдэхүүн хийлээ /монгол эсгий ширмэл, төвгөр ширмэл, эсгий оймс, эсгий малгай, эсгий гутал бойтог (резинэн уллагааны хамт), бэлэг дурсгалын зүйлс, тоглоом, 5 хошуу мал / 

Сургалтаар ноос ангилах, цэвэрлэх, 4 ваннын аргаар угаах, эсгий бүтээгдэхүүн эсгүүр бие даан гаргах, орц норм тогтоох, төвгөр болон казак ширдэгний хээ гаргах, зохиох, төрөл бүрээг хайчлах / 2,4,6,8 нугалж хайчлах /, чимэглэх, ноос ба эсгийгээ төрөл бүрийн аргаар будах (жигд, уусгах, уях), уламжлалт аргаар дан болон давхар, алаг хээтэй зээг хийх, бие даан масштабын аргаар зураг эсгийн дээр буулгах, нэг эсгийрэлтээр 3 – 5 ш эсгий хийж 10 – 15 цаг хэмнэх арга технологид суралцацгаасан. 

Мөн 2 нэр төрлийн хавтгай халзан загварын эсгүүрийн шаахай эсгэж оёх, нойтон эсгийн дээр зулж зураг гаргах, хагас эсгийрүүлсэн эсгийн дээр эсгийний зүү ашиглан шивж зураг гаргах, нойтон эсгийн дээр марганецаар хээ зураг зурах аргад суралцсан. 

“Аргалт Хариг” нөхөрлөлийн малчин Далхсүрэн нөхөрлөлийнхөө логог зохиож эсгийн дээр төвийлгөн шивэх аргаар хийж гүйцэтгэсэн. 

Тус сургалтын хэрэглэл материал, ажлын байр бэлтгэх зохион байгуулалтын ажлыг орон нутгийн ажилтан Баярмаа, “Ямаат” нөхөрлөлийн малчин Сайнбилэг, Пүрэвсүрэн нар идэвхи зүтгэлтэй сайн зохион байгуулсан. Сургалтын явцад “Аргалт Хариг” нөхөрлөлийн малчид өдөр өдрийн ажилыг хугацаанд нь идэвхитэй хийцгээж байхад “Ямаат” нөхөрлөлийн малчид хичээлд идэвхгүй цагаасаа хоцрох, гэрийн даалгавар биелүүлэхгүй, програмт хичээлээс гадуур юм хийх, хичээл таслах дутагдлууд ихээр гаргаж байлаа. 
Жич : сургалтанд хамрагдсан малчдын бүртгэл, хийсэн бүтээгдэхүүний жагсаалтыг хавсаргав.

. 

Сургалтын үр дүн

Тус сургалтанд хамрагдсанаар малчид ноос боловсруулах анхан шатны мэдлэг дадлагатай болсон. 
Эсгий бүтээгдэхүүнээр өөрийн хэрэгцээг хангаад зогсохгүй сум орон нутгийн хэрэгцээнд эсгий гутал, бойтог, оймс, малгай, ширмэл ширдэг, ширмэл гөлөм, мотоциклын суудал, эсгий аравч, хүүхдийн цэцэрлэгт эсгий тоглоомнууд, ноолууран эсгий малгай борлуулж орлого олох боломжтой боллоо. 

Сургалтаар олсон мэдлэгээр морь тэмээгээр эсгий хийх аргаа эрс дээшлүүлж чадна. Мөн нутгийн малчин иргэдэд сурсан зүйлсээ зааж сургах чадвартай болсон. 

Экспортод гардаг бүтээгдэхүүн эсгий шаахай, цүнхний стандартын дагуу сургалтыг явуулсан тул дотоод болон гадаадын зах зээл дээр борлуулахад эсгүүр болон өнгө үзэмж, чанарын шаардлагын түвшинд хүрсэн гэж багшийн зүгээс үзлээ.

Сүвенирэн эсгий хийх арга технологийг бүрэн эзэмшсэнээр “Ирвэс Интерпрайс” – ын захиалгат тоглоомон хулгана хийхэд чанарын ахиц гарсан байлаа.

Санал, зөвлөмж
· Цаашид нөхөрлөлийн малчдыг эсгий бүтээгдэхүүн, ээрмэл утас хийж, дагнан ажиллах тогтвортой, байнгын зах зээлтэй холбож ажиллахад төслийн болон нөхөрлөл, сургалтын багш Мөнхсоёл гэсэн хамтарсан гурвалсан холбоогоор ажиллах хэрэгтэй гэж үзэж байна.

· Ирвэс Интерпрайс Төсөлд зориулж багш Мөнхсоёлтой хамтран эсгий шинэ бүтээгдэхүүн тоглоомны загварыг гаргаж Америк уруу явуулж гэрээ хийх

· Канадаас ирсэн бүтээгдэхүүн байнга худалдаж авах саналыг үндэслэж “Ямаат”, “Аргалт Хариг” нөхөрлөлүүд, багш Мөнхсоёлтой хамтран шинэ загвар гаргаж, гэрээ хийхэд зориулан экспортын сургалт зохион байгуулах.

Жич :

Канадын хаяг : 
Jean Guthrie


Global Village Store, 535 Pandora Avenue,


Victoria, British Columbia, Canada V8W 1N5


gvstore@pacificcoast.net    1 250 380 1530

Улаанбаатар хотод эсгий цүнх, шаахай, тоглоомыг борлуулахад багшийн зүгээс туслалцаа үзүүлэн хамтарч ажиллах боломжтой.
Ноосны зөвлөх багш Б. Мөнхсоёлын Увс аймгийн Бөхмөрөн сумын Цагаан гол төслийн хүрээнд ажиллах удирдамж / эсгий /

Хугацаа :
2007.11.26 – 12.02 хүртэл

Хамрагдах хүрээ :


Увс аймгийн Бөхмөрөн сумын бүлгийн малчид 

Зорилго :


Малчид өөрсөддөө байгаа Монгол хонины ноос болон үхрийн хөөвөр, сарлагийн хөөвөр, савга, 

тэмээний ноос боловсруулан гар эсгий, ширмэл бүтээгдэхүүн хийж сурах, зах зээлд бүтээгдэхүүний

загвар гаргах, бүтээгдэхүүн борлуулахад туслах
Гүйцэтгэх ажил :


Төсөл хэрэгжиж байгаа газрын малчдад ноосны анхан шатны сургалт явуулах, 
Үр дүн  :
Малчдын гар дээр  байгаа малын ноос, хөөврийг хямд үнээр зах зээлд борлуулах бус өөрсдөө ашиглан өөрсдийн хэрэгтэй эсгий бүтээгдэхүүн оймс, эсгий гутал, бойтог, хантааз, хүрэм, гэрийн шаахай, цүнх, түрүйвч, гэр, байгалийн зураг, түлхүүрийн оосор, аравч,, гөлөм, тохош, ширмэл ширдэг, тоглоом / унага, ботго, хурга, хонь, заан / хийж өөрсдийн хэрэгцээг хангаж мөнгөн орлогоо хэмнэхээс гадна орон нутгийн болон бусад зэх зээлд үйлдвэрлэсэн бүтээгдэхүүнээ борлуулж өрхийн орлогоо нэмэгдүүлнэ.


Хамрагдсан малчид утас, түүхий эдээ бэлтгэх, эсгий хийх арга технологид суралцах, ойр зуурын зураг, орц нормоо тодорхойлж эсгий бүтээгдэхүүн хийж сурна.

Ноосны  шинж чанар, ангилал

Ноосыг ширхэгээр нь нарийн, нарийвтар, бүдүүн, бүдүүвтэр гэж ангилна.Нарийн ноостой хонинд ( голч 28-36 мкм) меринос, Хангай, Орхон,Ерөө үүлдрийн хонинууд орно. Нарийн ноосоор дотуур хувцас, цамц, малгай, бээлий, хүүхдийн оймс, эсгий уран зураг, тоглоом, бэлэг дурсгалын зүйлс хийхэд тохиромжтой.

Нарийвтар ноост хонинд (37-45 мкм) дээрхи хонинуудын эрлийзүүд орно. Энэ ноосоор малгай, пальто, ноосон даавуу, одеяло, зураг, сувенир хийнэ. 

Бүдүүвтэр ноост хонинд (46-50мкм) нутгийн шилмэл овгийн хонинууд байдраг, цигай, чамар, казакийн ууцан сүүлт, баяд гэх мэт. Энэ ноосоор бойтог, шаахай, цэмбэ, ахуйн хэрэглээний эсгий, хивс, драп хийнэ. 

Бүдүүн ноост хонинд (51-60 мкм) монгол хонь орно.Энэ ноосоор гэрийн эсгий, техникийн эсгий, эсгий гутал хийнэ. Ноосыг ширхэгийн онцлогоор нь ноолуур, сор үс, завсрын үс, хялгас буюу ямаан үс гэж ангилна. Хяргасан цаг хугацаанаас хамаарч уртын, ахрын, ахар хурганы ноос гэж ангилна.

Нэхмэлийг аж үйлдвэрийг нэхмэл, сүлжмэл, нэхээсгүй эдлэл буюу эсгий гэж ангилна.
Нэхээсгүй эдлэл буюу эсгий

Эсгийг үйлдвэрлэж буй технилогийн онцлогоос хамаарч  3 ангилна.

1. шивээсэн зүүгээр шивж эсгийрүүлэх

2. цавуу ашиглан пресслэж эсгийрүүлэх

3. механик үйлчлэлээр гараар буюу машинаар нойтон эсгийхүүлэх

бид ноосыг усаар норгон шүлтийн тусламжтайгаар (саван) механик үйлчлэлээр буюу гараар эсгийрүүлэх аргыг авч үзнэ.

Эсгий хийх дараалал

Ноосоо цэвэрлэх- савна, хүйтэн усанд 15 минут дэвтээнэ, усаар 7-8 удаа угаана, сэгсэрч хатаана, дахин савна, самнах машин дээр 4-5 удаа 20 граммаар самнах явцдаа том хогийг авч машинд наалдсан хогийг байнга цэвэрлэнэ, 50-70 граммаар 2 удаа самнана.

Зулах- эсгийний зузаан нимгэнээс шалтгаалж 1- 5 үе зулна.Зулах бүр ширхэгийн эсрэг чиглэлд зулна. Зулах явцад шаардлагатай хэмжээний дагуу хайчилж гаргасан өөдсөөр нөхөөс хийнэ.

Эсгийрүүлэх- Тюль буюу тороор зулсан ноосоо бүтээнэ.Нар зөв тойруулж гараа дагуулан бүлээн ус асган гадна талаас дотогши дэвтээн норгож доош суулгана. Гараа савандах эсвэл тюлиэ хөнгөн савандаж зөөлөн илнэ. Нэг дарсан газраа 10 удаа 3 давталттайгаар илнэ. Илэлтээ чангаруулж 15 минут илнэ.Эргүүлж нөгөө талд дээрхи процессийг давтана.

Чангаруулах- 2 талаа бэхжүүлж илсний дараа 4 талаар нь 108 удаа базалж нухна, 4 талаар нь 108 удаа хуйлж  өнхрүүлнэ, 108 удаа гурил нухах адил нухна, 108 удаа дуу гаран шиднэ, 4 талаар нь ганжинд ороож өнхрүүлэх явцад ганжингаар цохино. Базаж хуниад зөөлөн 108 удаа шиднэ.

Уртааш, өргөөш нь 4 талаар нь нугалж ганжингаар цохино.Халуун, хүйтэн усанд саванг базаж гаргана.Сэгсэрсний дараа хэлбэрийг татаж засаад 4 талаас нь ганжингаар элдэнэ, хатаана. Чангаруулах явцад  хэмжээг үргэлж анхаарна.

Эсгий бүтээгдэхүүний орц, эсгүүр гаргах

Бойтог, эсгий гутал- ны эсгүүрийг гарахдаа хөл буюу колготкаа тавьж тойруулан зураад түүн дээр 3 хуруу нэмж тойруулж зурна.Түүрийг 20-25 см зурж голоор нь нугалаад эсгүүрээ нийтэд нь хайчилж гаргана.Түрүйний өргөнийг гаргахдаа хөлийн тавхайн голч шугамыг гаргаад нэг хуруу ургаш нэмж зурна.Ноосны орцыг гаргахдаа бойтогны размерийг 10-аар үржүүлнэ.Эсгий гуталныхныг гаргахдаа размерийг 20-22-р үржүүлнэ.

Оймс- ны үлгэр гаргахдаа хөл, колготканы дүрсэн дээр 2 хуруу нэмж зурна.Ноосны орцыг гаргахдаа размерийг 2-р , зузаан оймс хийвэл 2.5-р үржүүлнэ.

Хантааз – ны үлгэр гаргахдаа хийх хантаазны үндсэн үлгэр дээр эргэн тойрон 3 хуруу нэмж зурна.Ноосны орцыг нимгэн бол размерийг 5-р, ердийнхийг хийхэд  6-7-р, зузаан буюу дээлний гадуурх хантааз хийхэд 8-12-р тус тус үржүүлнэ.

Дөрвөн талт малгай- ны үлгэр гаргахдаа размерийг 2-т хувааж 6-г нэмж өргөнийг олно. Өргөний хэмжээ дээр 10-г нэмж уртыг олно. Ноосны орцыг олохдоо размерийг 4-өөр үржүүлнэ.

Шляпан малгай- эсгүүр ерөнхийдөө ижил. Эсгийрүүлэх явцад суурийн хэсгийг байнга сунгаж эсгийрүүлнэ.Орц нь размерийг 2-3-р үржүүлнэ.

Бээлий- 2, 3, 5 хуруутай хийнэ. Эсгүүр гаргахдаа гараа тойруулж зураад хажуу талд нь 2 хуруу, хуруунуудын үзүүрт 3 хуруу тавьж эсгүүр гаргана.Орцыг гаргахдаа размерийг 10-15-р үржүүлнэ.

Ноосон болон эсгий будах
· Ноос болон эсгийг будахын өмнө заавал савантай бүлээн  +40 С  +50 С усанд 20 – 30 минут дэвтээнэ.

· Буцалж буй халуун усанд  96С – ийн будаг, давс, цууны хүчил, ноосон дэвтээсэн утсаа хийнэ.

· Цайвар өнгөнд 20 минут, дунд зэргийн өнгөнд 30 – 40 минут, хүнд бараан өнгөнд 60 минут тус тус будах явцдаа байнга хутгана.

· Хүйтэн усанд 2 – 3 удаа зайлаад сэгсэрч хатаана.

· Ус ноосны харьцаа 20 : 1 (1кг ноосон утсыг 20л усанд будна)

· Давсыг ноосны жингийн 6% - иар (1 кг ноосонд 60г давс)

· Цууны хүчлийг ноосны жингийн 1.5% - иар будна (1кг ноосонд 15мл цууны хүчил)

Өнгөний нийлэмж
шар + хөх = ногоон

шар + улаан = улаан шар

шар + ногоон = шар ногоон

улаан + ногоон = шороон хүрэн

улаан + хөх = ягаан хүрэн

улаан + хар = хүрэн

хөх + хар = хар хөх

ногоон + хар = хар ногоон

маш их хар + бага зэрэг хар = цэргийн ногоон

бага зэрэг улаан = ягаан

Рецепт, жор гаргахгүйгээр / усаа асгахгүйгээр нэг усандаа будах нь түлш болон цаг хугацаа хэмнэнэ / олон янзын өнгийг доорхи маягаар будна : 

Эхний будалтаар

· шар будгаа хийгээд  эхлээд цайвар шар, дараа нь тод шар өнгөөр будна

· шар будаг будсан усанд дээрээ улаан будаг нэмж, улаан шар, улаан өнгийг будна

· улаан өнгийг будсан усан дээрээ хар будаг нэмж, цайвар хүрэн, бараан хүрэн өнгийг гаргана

Хоёр дахь будалтаар

· цайвар хөхийг, бараан хөхийг

· хөх дээрээ шар өнгийг нэмж, цайвар ногоон, бараан ногоон өнгийг будна

· хар өнгийг нэмж, хар бараан ногоон болон цэнхэр болгоно.

Гурав дахь будалтаар

· улаан өнгийг бага хийж, цайвар ягаан

· гүн улаан өнгө хийж, чяс улаан, бараан улаан өнгө гаргана

· цэнхэр өнгө хольж, улаан ягаан буюу хүрэн ягаан өнгө гаргана.

Дөрөв дэх будалтаар

· хөх өнгө дээр бага зэргийн улаан буюу ягаан өнгийг нэмж, цэнхэр өнгийг гаргана.

· Цэнхэр өнгө дээр бага зэргийн ногоон өнгө хийж, хөх өнгө гаргана.

· Хөх өнгө дээр хар өнгө нэмж, бараан хар хөх, бага зэргийн улаан өнгө нэмж бараан цэнхэр өнгийг тус тус гаргаж авна.

Ингэж 4 – удаагийн будалтаар 30 аад өнгийн ноосон утас будаж болно.

Бөхмөрөн суманд хийгдэх эсгий сургалтын материал

	
	Авах зүйлс
	Хэмжих нэгж
	Тоо ширхэг
	Нэгжийн үнэ.  Төг
	Нийт үнэ. Төг

	1
	Хулдаасан метр
	Ш
	2
	200
	400

	2
	Тюль
	м
	20
	1500
	30.000

	3
	Нүүр гарын алчуур
	ш
	3
	1.000
	3.000

	4
	Барааны саван
	Ш
	40
	450
	18.000

	5
	Өнгийн оёдолын ком утас
	ком
	2
	3.000
	6.000

	6
	Эсгийрүүлэх зүү
	ш
	20
	1.000
	20.000

	7
	Ширмэлийн утас
	багц
	20
	1000
	20.000

	8
	Нимгэн эсгүүр гаргах хулдаас
	м
	8
	3.000
	24.000

	9
	Будаг
	кг
	2
	40.000
	80.000

	10
	Цууны хүчил
	ш
	6
	1000
	6.000

	11
	Оёдлын цагаан утас 40
	ш
	2
	700
	1.400

	12
	Оёдлын мяндсан утас /хар хүрэн/
	ш
	2
	700
	1.400

	13
	Уллагааны резин /40х60см/
	ш
	2
	3.000
	6.000

	14
	Резинэн цавуу
	ш
	1
	4.000
	4.000 

	15
	Уллагааны хүрээ резин
	хос
	20
	400
	8.000

	16
	Ком багс
	ком
	1
	1.500
	1.500

	17
	давс
	кг
	2
	300
	600

	18
	Зээгний өнгийн ноосон утас
	кг
	2
	4.500
	9.000

	19
	Хийн газ
	ш
	10
	1.500
	15.000

	20
	Ком оёдолын зүү
	ком
	3
	1.000
	3.000

	21
	0 – ын утас /хар, цагаан/
	ш
	4
	1.000
	4.000

	22
	марганец
	ш
	20
	200
	4.000

	23
	Уллагааны илэг 
	дм
	100
	150
	15.000

	24
	Бритва
	ш
	20
	500
	10.000

	25
	Бритваны татуурга
	ш
	2 
	500
	1.000

	26
	Скоч 
	ш
	2
	1.600
	3.200

	27
	Тэвнэ 
	ш
	20
	50
	1.000

	
	Нийт дүн
	
	
	
	295.500


Төсөв гаргасан ..........................................................багш Б. Мөнхсоёл
